
Lomanǝŋ ulǝŋgi Rǝmwa 
ranaco Ibrayim ŋen 
ŋǝmǝlađo alo. Ŋen ŋafo 
ŋaɽo đinḏëcia ṯa aŋǝlǝŋeṯe 
gaɽe đubwa đ-Ibrayim 

iđiaga gǝlëɽǝŋu Isak đoɽra 
đǝmǝñaṯo đubwa 

Rǝmwara 
đǝlëɽǝŋu.



Rǝmwa raṯa, “Mo Iđiaŋgalo Isak, 
ŋaɽe ŋamanaiđe đǝɽǝđǝnia đuɽǝnia.”  
Aŋǝnaiđe Isak? Aŋiđi ŋere 
ŋǝlëɽǝŋu đǝɽǝđǝnia?  Ŋen 
ŋafo ŋabǝɽaŋǝno kañ 
Ibrayim nano.  Gënŋu 
gafo gëbwa iđiaga 
gǝlëɽǝŋu kañ. 



Orn Ibrayim gafo garrǝŋëinu ŋen ṯa aŋëɽǝni 
đǝñano i-Rǝmwa, ndǝ gënŋu com 
gero gǝlǝŋeṯa ŋen ŋopia.  Ulëldiṯano 
ram gënŋu lamǝño Isakga ṯa aleṯe 
nayen yiđǝɽǝđǝnia lǝfo majala ndǝjan 

ildi lǝmiṯia 
ŋǝmëɽria.



Iliga lǝmulu lǝbǝla, 
Ibrayim gëpǝđu oṯiano 
nǝŋǝliđi gǝsia yiđǝɽǝđǝnia 
đoɽa. Ibrayim gëɽu ŋen ṯa 
aŋǝnnaṯe Rǝmwa.



Ŋen lerldo ñoman ñǝɽijin orn 
ldǝborkwađaṯe ayen nano.  

Ibrayim nǝŋëiṯi lǝbaya ǝllëɽǝŋu ṯa, 
“Ɽaŋǝr ëli.  Nanda ñagabǝla 
ñukuđǝñiṯia Rǝmwa alo, 
oro ñandoɽǝbaṯa nano.”  

Isak nǝŋape oṯia; 
na Ibrayim nǝŋape 

sia - na irti.



Isak nǝŋeɽǝđǝđe, “Ɽruma 
luŋga lǝđǝɽǝđǝnia?”  Ibrayim 
nǝŋǝmuɽǝbiṯi eŋen nǝŋaṯa,  
“Rǝmwa rabǝla arnaiđe 
ɽruma.”



Lënŋulu ndǝm larmaṯo alo nano đurri isi 
Rǝmwa rǝđǝɽu.  Na tu, Ibrayim nǝŋabǝđe ađuna 

na nǝŋakëɽi oṯe nano ŋopia ṯa 
aŋuɽi đǝɽǝđǝnia Rǝmwa nëñua. 
Ibrayim gafo gabǝđo iđuna 
ywaña.  Orn ađuna isi ŋen ŋafo 
ŋabǝɽaŋǝno kañ ŋu nano 

ṯa aŋabǝđe.



Ibrayim nǝŋakase Isak na nǝŋǝndri 
iđia gǝlëɽǝŋu igi gubwamaya nađuna.  
Gaɽe đeṯǝm Ibrayim gabǝla aŋǝnnaṯe 
Rǝmwa na aŋǝɽǝđe Isak, iđia gonto 
gǝlëɽǝŋu igi gubwamaya?



Aa!  Irti gafo gasa 
tr tr iliga Ibrayim 
gabaco elo. Aŋgace 
ṯa ara gǝlëɽǝŋu gafo 
gađǝđiano, orn 
Ibrayim gafo 
galǝŋeṯo ṯa ŋen 
ŋaŋǝra ṯa aŋǝnnaṯe 
Rǝmwa.



Malaika 
đ-ELƎŊ 

RƎMWA
đundǝđǝma olega goɽra,  

“ĐƎRU!  Điñiđi
igënǝñi egalǝŋeṯo ṯa 

aganŋa agëđǝñia 
Rǝmwa.  Aganŋa

agero agubwa 
Iđiaŋgalǝga, 
ŋere ŋǝlaɽǝŋa 

ŋonto, 
ŋenŋanṯa
Ñi.”



Ibrayim nǝŋǝnwanaṯe ɽruma inuɽi, na 
gënŋu nǝŋǝmëmiñi Isak na nǝŋǝnaiđe 
ɽruma đǝɽǝđǝnia alo yilëɽǝŋu.  Aŋgace 

Isak gëtu gaṯa ṯa egare gǝlëɽǝŋu,  
“Đeṯǝm Rǝmwa ranaiđo ɽruma 
ŋen ŋarno bapa gǝlwaɽo.”



Iliga apa na iđia lukuđǝñiṯia Rǝmwa alo, malaika đ-ELƎŊ 
RƎMWA đëiṯu Ibrayim ṯa,  “Eñere ñǝlaɽǝŋa, leđa pređ lalo 

liđi alëbuŋǝnṯi ŋenŋanṯa đǝnnaṯa Rǝmwa 
đǝlaɽǝŋa.”  Na lomanǝŋ, Yesu giđi 
aŋǝlǝŋǝni eđǝlǝŋe đ-Ibrayim.   



Orn lomanǝŋ, đirǝwano nǝđela. Sara nǝŋaye.  
Wasen Ibrayim, na lǝŋgen Isak giđu nǝŋaye.



Iliga ñoman ñǝđara 
ñǝŋgaṯo, Ibrayim giđi 
nǝŋǝđwaṯe maje igi gǝɽǝnda 
elǝbai ǝllëɽǝŋu ṯa aŋǝɽe 
aŋgakundǝṯia Isak wasen.



Ebai nǝŋeṯe alo yirnuŋ 
egen bǝteŋǝɽan ŋenŋanṯa 
aŋǝpwëñǝṯi Isak ŋere ṯa 
aŋǝme eđǝlǝŋe đ-Ibrayim.



Ebai nǝŋeɽǝđe Rǝmwa ŋamla ŋǝnǝŋ nǝŋaṯa.  “Ŋgiṯu ŋere iŋi 
ŋǝnaca yamala yilëɽǝñi ŋawa ṯa ayiṯi, fiŋi ŋǝrcađaṯo Isak 
nano.”  Na taltal Rifga nǝŋela nǝŋǝlǝnace ŋawa.  Gënŋu gafo 
gađǝlǝŋe đ-Ibrayim.  Ebai nǝŋǝlǝŋeṯe ṯa Rǝmwa ranno 
đeɽǝđia đǝlëɽǝŋu.



Rifga gaṯađo leđa alo leɽa egen nǝŋǝɽe ṯa Isak aŋǝmame.  
Gënŋu gabǝɽo nǝŋǝbǝɽe Isakano iliga lǝŋgen gǝlëɽǝŋu gayo.  

Isak gaɽe gëtu gëbwamaya kañ ṯau!



Rǝmwa Rirnḏëcu Đubwa đ-Ibrayim

Đǝmwëđǝnia đëmǝnu eg Ole gǝ Rǝmwa, 
Ađam Gǝtǝɽe,

đënŋu đafo alo

Đǝtođalo 22-24

“Đǝɽwata olega gǝlaɽǝŋa đananaiđia arere.”
Masmur 119:130



Nḏurṯu alo



Đǝmwëđǝnia iđi đ-Ađam Gǝtǝɽe đaɽwata eŋen ŋǝ Rǝmwa 
irri roɽra kañ irri riđǝndr na irri ronaṯa ṯa aganŋa ŋamalǝŋeṯe.

Rǝmwa ralǝŋeṯo ṯa nëndr lǝgiđr ŋen ŋǝcia, na ŋen iŋi rënŋu rëncu ṯa 
ŋeicia. Đakǝmia đǝŋen ŋǝcia fǝŋu ŋǝɽañ, orn Rǝmwa rëbwaŋaya kañ 

nǝṯia Rënŋu rađwaṯo Yesu, Iđia gǝlëɽǝŋu gonto, nǝŋela nǝŋayǝṯe iđuɽi ṯa 
aŋǝme đakǝmia đǝŋeicia ŋǝlaɽǝŋa.  Orn Yesu gatođo eŋǝɽañ nǝŋoɽǝbaṯe 

ekal yilëɽǝŋu elo!  Nǝṯia agiđi ndǝ agëŋǝnṯu Yesu na nǝŋameɽǝđe ṯa 
aŋaŋgëđëci ŋeicia pređ ŋǝlaɽǝŋa, Gënŋu giđi aŋiđi ṯia! Gënŋu giđi aŋela 

aŋǝfeṯe egare gǝlaɽǝŋa, na ñagiđi ñafeṯeldǝga bǝɽǝbǝte.

Agiđi ndǝ agëŋǝnṯu ŋen iŋi ṯa ŋaɽo đeṯǝm, agiđi ŋalwëɽǝṯi Rǝmwa ṯia:
Ya Elǝŋ Yesu, igënǝñi igëndu ŋen ṯa aganŋa agaɽo Rǝmwa, na ageṯo 

ṯa ŋaɽeṯe eđa ṯa ŋaye ŋenŋanṯa ŋeicia ŋǝlëɽǝñi, na điñiđi aganŋa agamǝṯo 
tǝŋ. Egaŋeɽǝđia ṯa ŋame đǝmǝṯia đǝlëɽǝñi na ŋañǝŋgëđëci ŋeicia pređ 
ŋǝlëɽǝñi, ŋenŋanṯa eɽǝwađaṯe yerṯe đǝmǝṯia đǝmajǝn eŋa, na lomanǝŋ 

yiđi yela alǝfeṯe bǝɽǝbǝte.  Amǝđaṯǝñe ṯa ermoṯwe ŋen ŋǝlaɽǝŋa 
na ṯa emǝṯe ŋenŋa ŋǝlaɽǝŋa ŋen ŋarno ŋere ŋǝta. Amin. 

Agri eg Ađam Gǝtǝɽe na ɽwatr Rǝmwara jaca jaca! Ewanna 3:16

